
NORBANAKO LAN PLANA:

IKASLEA: XXXX XXXXX XXXXX

HIPIa: Koro Berasategi Iriondo

IKASTETXEA: Egape ikastola (Lehen Hezkuntza)

2005-06 ikasturtea

IKASLEAREN DATUAK:

Ikaslearen izen-abizenak: XXXXX XXXX XXXXX
Jaioterria: Mendoza (Argentina)
Jaioteguna: 1996-I-3

Maila: Lehen Hezkuntzako 4. maila

IKASLEAREN EZAUGARRIAK:

Ikasle hau bere ahizpa eta lehengusuekin batera 2005eko maitzean iritsi zen Euskal Herrira  Mendoza hiritik (Argentina). Iritsi bezain laster ikastolan eskolatua izan zen iazko hirugarren mailan, bere adinekoekin alegia.  Ikastolan ez genekien Argentinan ikasturteak martxoan hasten direla, baina ikasle hau oso azkarra eta saiatua denez ahalegin handiak egin zituen eta emaitza nahiko onak lortzen ari zela ikustean aurtengo ikasturtean aurrera jarraitu zezakela pentsatu genuen, hori bai, behar zuen errefortzua jasoz. Beraz, aurten Lehen Hezkuntzako 4. mailan dago.

Urnietara iritsi bezain pronto udalak etorkinentzat antolatzen dituen euskara ikasteko saioetara bideratu genuen eta aurtengo ikasturtean ere saio hauetan parte hartzen du astean bitan eskolaz kanpoko jarduera gisa.

Horretaz gain, ikastolan hizkuntza errefortzua jasotzen du jarraian adieraziko dudan moduan.

HIZKUNTZ INDARTZERAKO PROGRAMAZIOA :

Ikasturte honetan zehar, eta euskarari dagokionean, hizkuntz batek dituen lehenengo bi urratsak gainditzen ahaleginduko gara, hau da:

1go urratsa: lehen beharretarako hizkuntza menperatzea

2. urratsa: hizkuntzaren erabilpena testuinguru lagunduetan eta ezagunetan lortzea

IKASTURTE HONETARAKO HELBURUAK :

1-ULERMENARI DAGOKIONEAN:

-Instrukzio eta agindu sinpleei jarraitu

-Elkarrizketak jarraitu hitz sinpleak eta esaldi motzak erabiliz

-Galdera errazak, sinple eta motzei erantzun

-Istorio, olerki, kanta sinpleak jarraitu

-Gelako errutinak jarraitu

-Kortesiazko esaldiei erantzun

-Gai bati buruzko oinarrizko konzeptuak ulertu

2-MINTZAMENARI DAGOKIONEAN:

-Bere burua aurkeztu

-Besteak aurkeztu

-Bere buruari buruz oinarrizko informazioa eman : izen-abizenak, helbidea, nongoa den…

-Deskribapen sinpleak egin

-Ikasitako hizkuntza-zatiak erabili

-Galdera motzak erabili informazioa bilatzeko

-Elkarrizketa gidatuetan parte hartu

-Kortesiazko esaldiak erabili

-Besteek ulertzeko moduan hitz egin

-Esaldi motzak erabili

-Ezagunak diren gertaerak kontatu

-Ohiko aditz denborak erabili

3-IRAKURMENARI DAGOKIONEAN:

-Eskolan eta kalean ohikoak diren ikurrak eta kartelak ulertu

-Hitz eta esaldi sinpleak irakurri eta ulertu

-Aurretik landutako testu motzak irakurri

-Zenbakiak irakurri

-Irudi bidezko hiztegiak erabili

4-IDAZMENARI DAGOKIONEAN:

-Idatzitako informazioa kopiatu

-Beste kide batek diktatutako hitzak, esaldi sinpleak idatzi

-Bere buruari buruzko oinarrizko informazioa idatzi

-Ohar motzak idatzi

-Oinarrizko esaldi egiturak erabiltzen hasi

LAN ESTRATEGIAK:

Erabiltzen ditudan lan estrategiak honako hauek dira:

-Irudi bidezko laguntza

-Errutinak landu

-Agindu argiak

-Keinuen laguntza

-Poliki eta argi hitz egin

-Oinarrizko hiztegia irakatsi

-Esaldi sinpleak erabili

-Laguntza-fitxak erabili

-Ikasleak ulertu duela askotan egiaztatu

-Landutako hiztegia askotan birpasatu

HIZKUNTZ INDARTZE SAIOETAKO ANTOLAKETA:

Ikastolako liburutegia erabiltzen dut  hizkuntz indartze saioak aurrera eramateko.

Hizkuntz indartze saioak bi era desberdinetan antolatu ditut:

1) Ikaslea bakarrik edo beste batekin etortzen da nigana. Saio hauetan tutoreak eskatutako errefortzua jasotzen du beharra duen gai batean: matematika, ingurunea... 

2) Taldea  dator nigana, Argentinatik etorritako lau neska-mutilak, alegia. Saio hauetan euskara lantzen dugu. Jarraitzen dugun lan eskema hau da:

-Hasieran errutinak: hasierako agurrak, eguneko data (hilabetea, eguna, asteko eguna), gosaria edo bazkaria saioaren arabera.

-Ondoren lantzen ari garen gaia (“Familia”, “Gorputza”, “Jantziak”...), ahoz zein idatziz, beste fitxa osagarriak, Mantangorri aldizkaria, jokoak (¿Quién es quién?, bingoak...). 

-Saioa amaitzeko agurrak.

Saio gehienen iraupena hiru ordu laurdenekoa da.

ERABILITAKO MATERIALA:

Gaiak prestatzeko Mª Jose Eguskiza, Inma Ortega eta Marta Ruiz irakasleek sortutako “Ikasle etorkinentzat materialak” CDan oinarritzen naiz.

Honetaz gain, honako material hauek erabiltzen ditut:

-Horma-irudiak

-Clic programa

-Fitxa osagarriak: koloreak lantzeko, deskribapenak, zenbait egitura, aditzak, adjetiboak, eguneroko menuak, hiztegi berria… Fitxa hauek leku desberdinetatik atera ditut: zenbait liburutatik, AEK-k prestatutako ataza motzak…

-Joko desberdinak: dominoak, karta jokoak, bingoak…

-CDak abestiak ikasteko

-Aldizkari eta ipuin sinpleak (Mantangorri…)

HIZKUNTZ INDARTZERAKO IKASLEAREN ORDUTEGIA:

-Astelehenetan 9:45etik 10:30era euskara lantzeko

-Astelehenetan 11:00etik 11:45era gelako lanak indartzeko

-Asteartetan 15:30etik 16:30era euskara lantzeko

-Asteazkenetan 11:45etik 12:30era euskara lantzeko

-Ostegunetan 9:45etik 10:30era gelako lanak indartzeko

-Ostegunetan 11:00etatik 11:45era euskara lantzeko

-Ostiraletan 9:00etatik 9:45era euskara lantzeko

Denera 7 saio dira, hauetatik bat ordubetekoa eta besteak hiru ordu laurdenekoak.

